
Babylonian Queen Nitocris’ Defensive Engineering 

ἡ δὲ δὴ δεύτερον γενομένη ταύτης βασίλεια, τῇ οὔνομα ἦν Νίτωκρις, αὕτη δὲ 

συνετωτέρη γενομένη τῆς πρότερον ἀρξάσης τοῦτο μὲν μνημόσυνα ἐλίπετο τὰ ἐγὼ 

ἀπηγήσομαι, τοῦτο δὲ τὴν Μήδων ὁρῶσα ἀρχὴν μεγάλην τε καὶ οὐκ ἀτρεμίζουσαν, ἀλλʼ 

ἄλλα τε ἀραιρημένα ἄστεα αὐτοῖσι, ἐν δὲ δὴ καὶ τὴν Νίνον, προεφυλάξατο ὅσα ἐδύνατο 

μάλιστα.  

 

πρῶτα μὲν τὸν Εὐφρήτην ποταμὸν ῥέοντα πρότερον ἰθύν, ὅς σφι διὰ τῆς πόλιος μέσης 

ῥέει, τοῦτον ἄνωθεν διώρυχας ὀρύξασα οὕτω δή τι ἐποίησε σκολιὸν ὥστε δὴ τρὶς ἐς τῶν 

τινα κωμέων τῶν ἐν τῇ Ἀσσυρίῃ ἀπικνέεται ῥέων· τῇ δὲ κώμῃ οὔνομά ἐστι, ἐς τὴν 

ἀπικνέεται ὁ Εὐφρήτης, Ἀρδέρικκα. καὶ νῦν οἳ ἂν κομίζωνται ἀπὸ τῆσδε τῆς θαλάσσης ἐς 

Βαβυλῶνα, καταπλέοντες τὸν Εὐφρήτην ποταμὸν τρίς τε ἐς τὴν αὐτὴν ταύτην κώμην 

παραγίνονται καὶ ἐν τρισὶ ἡμέρῃσι.  

τοῦτο μὲν δὴ τοιοῦτον ἐποίησε, χῶμα δὲ παρέχωσε παρʼ ἑκάτερον τοῦ ποταμοῦ τὸ χεῖλος 

ἄξιον θώματος μέγαθος καὶ ὕψος ὅσον τι ἐστί. κατύπερθε δὲ πολλῷ Βαβυλῶνος ὤρυσσε 

ἔλυτρον λίμνῃ, ὀλίγον τι παρατείνουσα ἀπὸ τοῦ ποταμοῦ, βάθος μὲν ἐς τὸ ὕδωρ αἰεὶ 

ὀρύσσουσα, εὖρος δὲ τὸ περίμετρον αὐτοῦ ποιεῦσα εἴκοσί τε καὶ τετρακοσίων σταδίων· 

τὸν δὲ ὀρυσσόμενον χοῦν ἐκ τούτου τοῦ ὀρύγματος ἀναισίμου παρὰ τὰ χείλεα τοῦ 

ποταμοῦ παραχέουσα.  

 

συνετός wise, sagacious, intelligent 

μνημόσυνον memorial 

ἀπηγέομαι discuss, tell 

ἀτρεμίζω keep quiet 

αἱρέω take, capture 

ἐν δὲ δὴ and in particular, including 

 

ἰθύν = εὐθύν 

σφι for them, their 

διωρύσσω dig through (3 per sing) 

ὀρύσσω dig 

σλολιός twisted, curved 

κώμη village 

ἀπικνέεται = ἀφικνεῖται 

κομίζομαι betake oneself, travel 

 

χῶμα earth, soil, dirt 

παραχώννυμι throw up beside 

θῶμα = θαῦμα 

χεῖλος lip, rim, bank 

ἔλυτρον reservoir 

λίμνη lake, standing water 

βάθος τὸ ὕδωρ water level  

χοῦς earth, dirt 

ἀναισιμόω use (3 pers sing) 

παραχέω pour on beside 

 

 



 

 


